1-қосымша
«Археологтар Қазақстан жерінен тас дәуіріне жататын қандай олжаларды тапты» тақырыбына  қалыптастырушы бағалау тапсырмалары
ОМ:  -Қазақстандық  ғалымдардың  археологиялық жаңалықтарын білу; 
        -археологиялық ескерткіштерді салыстыру;
        -еңбек құралдары мен қару-жарақ түрлерін сипаттау

«Білу және  түсіну» дағдысына негізделген тапсырма-№1 
 «Сәйкестендір»
Жаңа ұғымдармен жұмыс

[bookmark: _GoBack]Дескрипторы:  Атаулар  мен оның  мағынасы  карточкалар есебінде қиылып, таратылады.                        (Оқушылар ұғымдар мен оның мағынасының  кемінде 4-еуін сәйкестендіреді )

	Тұрақ
	Ежелгі адамдардың тұрған орны


	 Оба 
	Оба деп қабір үстіне тастан, топырақтан немесе осы екеуін араластыра үйінді тұрғызылған жерлеу орындарын айтады


	Қорған
	Ежелгі қабірлер үстіндегі тас немесе топырақ үйінділері. Қорған астындағы қабірлер катакомба(жерастындағы үңгір), сағана түрінде жасалады


	Қорым 
	Ертедегі  жерлеу орны. Қорым, негізінен, тастан қаланып, кейде топырақтан тұрғызылған немесе қиыршық тастан үйіп жасалған бірнеше обалардан тұрады


	Бифас 
	Екі жағынан да өңделген қарапайым шапқыш тас құрал


	Ретушь 
	Тас құралдың жүзіне ұсақ кертіктер (ара жүзі сияқты) жасау арқылы өткірлеу


	Микролит
	Ұсак тас тілікшесінен немесе ұсак тас жаңқасынан жасалған құралдар


                
                
«Қолдану» дағдысына негізделгентапсырма-№2
 «Тұрақтар»  
Картамен жұмыс

Дескрипторы:  Картада Қазақстан аумағындағы тас дәуірінің тұрақтары: Арыстанды, Бөріқазған, Шабақты, Шақпақата, Батпақ, Усть-нарым, Пеньки, Зеленая балка тұрақтарын белгілеңіз. (Кем дегенде тұрақтың 4-еуін  көрсетеді)


«Сыни ойлау мен талдау» дағдысына негізделген тапсырма-№3
«Тұрақтарды зерттеу»                                                                             
 Мәтінмен жұмыс

      Ерте палеолит кезеңі.Ерте тас ғасырының ең көне тұрақтары  Жамбыл облысы Қаратау қаласының солтүстік –шығысында шоғырланған.Археологтар Қаратау жотасынан Арыстанды өзенінің жағасынан Бөріқазған-Тәңірқазған, Шабақты тұрақтары тапқан. Бөріқазған және Шабақты тұрақтарынан 5000-ға жуық тас құралы бар екені анықталды. Бұлардан табылған тас құралдарды А.Г.Медоев Шығыс Африкадағы Олдувай түрағынан табылған ең көне құралдармен бірқатар уақытта жасалған деп есептеген. Бүл пікірді тас дәуірінің казіргі белгілі мамандары да қолдайды. Бұл тас құралдар – жарғыш сынатас, бифас, пышақ, қырғыш, үшкіртастар. Бифас дегеніміз- екі жағынан да өңделген қарапайым шапқыш тас құрал.Бұл кезеңнің ескерткіштері Қазақстанның басқа бөліктерінен кездеседі. 
        Орта, кейінгі палеолит және мезолит кезеңі.Орталық Қазақстандағы кейінгі палеолиттік ескерткіштердің ең көрнектісінің бірі – Батпақ тұрағы. Оның мәдени қабаты жер бетінен 6 метр тереңдіктен табылған. 300-ге таяу тас қырғыштар қазып алынды. Тұрақтың жасы – б.з.б. 30-25 мыңыншы жыл. Орталық Қазақстандағы Семізбұғы тұрағынан жүзі түзу, кейде қайқы тас пышақ түріндегі қырғыштар табылған.Ретушь әдісі – бір қабат өңделген тас құралдың жүзін ұсақ кертік ойықтар жасау арқылы өткірлеу. Үшкіртастарды тас жарықшақтарынан жасап, ұштарын ретушь әдісімен өңдеп өткірлеген. «Ретушь» әдісі дегеніміз — тас құралдың жүзіне ұсақ кертіктер (ара жүзі сияқты) жасау арқылы өткірлеу. Қырғыштардың жүзін де ретушьпен өңдеген. Палеолит дәуірінің соңына қарай микролит құралдары пайда бола бастады. Микролит дегеніміз — ұсак тас тілікшесінен немесе ұсак тас жаңқасынан жасалған құралдар. Олар, әдетте басқа бір құралға сыналанып орнатылады. Мысалға, ағаш сапқа осындай өткір сына тасты орнатып, пышак, жасаған немесе жебе таяғының ұшына үшкірленген сынатасты орнатып, жебе оғын, найза, т.б. құралдар жасаған. Сөйтіп, мезолит  дәуірінің ең бір үлкен жаңалығы — садақ пен жебенің пайда болды.
     Неолит кезеңі.Неолит тұрақтары Қазақстанда көп кездеседі. Зерттеу барысында олардың саны қазір 600-ге жақындап қалды. Палеолит дәуіріндегі тұрақ- қоныстарда адамдар ұзақ уақыт өмір сүрген.Ал неолиттік тұрақтар неліктен уақытша мекен болған?» деген заңды сұрақ туады. Оның себебі — неолит дәуіріндегі аңшылардың негізгі аулайтын аңы — аша тұяқты, жайылымын жиі өзгертіп отыратын аңдар болды. Сондықтан неолит заманының адамдары азық ететін жануарлардың қоныс аударуына байланысты бір жерде ұзақ тұрақтамаған.
 Осындай уақытша мекендермен қатар адамдардың ұзақ уақыт тұрақты өмір сүрген, мәдени қабаты біршама калың тұрақтар да кездеседі. Мысалы, олар Шығыс Қазакстанда (Усть-Нарым), Орталық Қазақстанда (Қарағанды), Солтүстік Қазакстанда Пеньки тұрақтары. Бұл тұрақтар Сарыарқаның солтүстігінде, Ертістен Есілге дейінгі аралықта орналасқан. Олар б.з.д. 3-мыңжылдыкка жатады.
    Жерімізден табылған неолиттік ескерткіштер негізгі белгілері жағынан бір-біріне ұқсас. Дегенмен де табылған құралдардың түріне, олардың жасалу техникасының кейбір ерекшеліктеріне, ыдыстардың жасалған материалына, шаруашылық сипатына қарай Қазақстанның неолиттік мәдениетін ғалымдар бірнеше аймақтық топтарға бөліп көрсетеді. Олар — Солтүстік Батыс Қазақстан, Арал, Солтүстік Қазақстан, Балқаштың солтүстігі, Бетпақдала топтары, Орталық Қазақстанның солтүстігі, Жезқазған өңірі, Шығыс Қазақстан топтары. Бірақ көп өлкелерде неолит заманы толык зерттелмеген.
Ғаламтор материалдарынан алынып, өңделген

3-топ.
Дескрипторы:  Археологиялық ескерткіштер неліктен зерттелетінін анықтайды
(Кем дегенде 3 дәйек келтіреді)
______________________________________________________________________________________________________________________________________________________________________________________________________________________________________________________________________________________________________________________________________________________
_____________________________________________________________________________________________________________________________________________________________________________________________________________________________________________________________________________________________

«Синтез» дағдысына негізделген тапсырма-№4                                                                   «Тұлғаны таны»
Ақпарат жинақтау және сұрақ құрастыру жұмысы

3-топ.
Дескрипторы: Ғалым  Хасан Алпысбаевтың  ашқан жаңалығы мен зерттеу жұмыстарының маңызын тұжырымдайды (Кем дегенде  ғалым жаңалығының 1-еуін табады)

      Хасан Алпысбаев (1928-1978) Павлодар облысы Баянауыл ауданында дүниеге келген. Қазақстандағы тас дәуірі археологиясының негізін қалаушы, алғашқы қазақ археологтарының бірі.1950 жылы Ташкенттегі Орта Азия мемлекеттік университетін бітірген. Алпысбаев өмірінің соңына дейін Қазақстан FA Ш.Уәлиханов атындағы Тарих, археология және этнология институтында қызмет атқарды. 1957—1960 жылы Қаратау палеолит отрядын, 1974 жылы Оңтүстік Қазақстан кешенді археологиялық экспедициясының тас дәуірін зерттеумен шұғылданатын отрядын басқарды. Қаратау өңірінен 200-ден аса тас дәуірі тұрақтарын тауып, ғылыми айналымға енгізген. Отырар алқабындағы Жаңашілік, Маятас, Шілік, Тасқотан, т.б. көптеген ескерткіштерді ашып, зерттеген. Оңтүстік Қазақстан өңірі ежелгі адамдар мәдениетін сипаттайтын ірі ошақтардың бірі екенін дәлелдеген.

Жинақталған ақпаратқа сұрақ құрастырыңыз:
______________________________________________________________________________________________________________________________________________________________________________________________________________________________________________________________________________________________________________________________________________________

Бекіту тапсырмасы «Суреттермен жұмыс»
Қырғыш, шапқы,  микролит, пышақ, найза, садақ пен жебе және т.б

-------------------
 Қолданылуы: 
                     --------------------------------------------------------------------------------------------------------
                     --------------------------------------------------------------------------------------------------------
Жасалу технологиясы:
--------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------

Бағалау қорытындысы:   жетті                        талпынады 

